
	1. «Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վավերապայմաններում հերթական համարից հետո իրավական ակտի բնույթը նշված է «Ն» (նորմատիվ) տառով, որն անհրաժեշտ է փոխարինել «Ա» տառով՝ նկատի ունենալով, որ Նախագծով նախատեսվում է փոփոխություն կատարել անհատական իրավական ակտում:
Սույն դիտողությունը բխում է «Նորմատիվ իրավական ակտերի մասին» օրենքի           34-րդ հոդվածի 2-րդ մասի պահանջներից, որոնց համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: 
1. Նախագծի նախաբանից առաջարկում ենք հանել «Էկոպարեկային ծառայության մասին» օրենքին կատարվող հղումը, քանի որ Նախագծով նախատեսվում է փոփոխություն կատարել Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ, որի համար լիազորող նորմ է հանդիսանում «Նորմատիվ իրավական ակտերի մասին» օրենքի 34-րդ հոդվածի 1-ին մասը:
1. Նախագծի 1-ին կետում «5) ենթակետում «ա․ Անտառային կոմիտեն» բառերը փոխարինել «ա․ Էկոպարեկային ծառայությունը» բառերով» բառերն անհրաժեշտ է փոխարինել «5-րդ  ենթակետի «ա․» պարբերության մեջ «Անտառային կոմիտեն» բառերը փոխարինել «Էկոպարեկային ծառայությունը» բառերով» բառերով:
1. Նախագծի 3-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 6-րդ մասի կարգավորումը, որի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
 
	 1․ Ընդունվել է ի գիտություն, կատարվել է համապատասխան փոփոխություն։
2․ Ընդունվել է ի գիտություն, կատարվել է համապատասխան փոփոխություն։
3․ Ընդունվել է ի գիտություն, կատարվել է համապատասխան փոփոխություն։
4․ Ընդունվել է ի գիտություն, կատարվել է համապատասխան փոփոխություն։





